
 

 

 

 

ᔫᓂ 28, 2019 

 

ᓱᓕᔪᕐᓇᕐᑐᖅ ᔫ ᓴᕕᑲᑖᖅ 

ᒥᓂᔅᑕᖓᑦ ᐊᕙᑎᓕᕆᔩᑦ 

ᒐᕙᒪᓐᑯᑦ ᓄᓇᕗᑦᒥ 

 

ᒥᓂᔅᑕ ᓴᕕᑲᑖᖅ: 

ᐱᓪᓗᒍ:  ᒐᕙᒪᓐᑯᑦ ᓄᓇᕗᑦᒥ ᑐᑦᓯᕋᐅᑎᖓᑦ ᐃᓄᐃᓴᓪᓕᒋᐊᕐᓗᒋᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᓴᓪᓖᑦ 

ᕿᑭᖅᑖᓗᐊᓂ ᑐᒃᑐᐃᑦ ᐅᕙᙵᑦ 1,600 ᐅᕗᖓ 1,000 

ᑕᐃᑲᓂ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) ᔫᓂ 2019 ᑲᑎᒪᑎᓪᓗᒋᑦ, 

ᒐᕙᒪᓐᑯᑦ ᓄᓇᕗᑦᒥ − ᐱᓕᕆᒡᕕᖓᑦ ᐊᕙᑎᓕᕆᔩᑦ (ᐊᕙᑎᓕᕆᔩᑦ) ᑐᑦᓯᕋᓚᐅᕐᒪᑕ ᑲᑎᒪᔩᑦ ᐃᓄᐃᓴᓪᓕᒋᐊᕆᖁᓪᓗᒋᑦ 

ᐊᒡᕌᒍᒥ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ (ᐊᖑᓇᓱᒃᑕᐅᒍᓐᓇᕐᑐᑦ) ᑐᒃᑐᐃᑦ ᓴᓪᓖᑦ ᕿᑭᖅᑖᓗᐊᓂ ᐅᕙᙵᑦ 

1600 ᐅᕗᖓ 1000. 

ᐆᒪᔪᓕᕆᔨᕐᔪᐊᑦᑲᒪᓚᐅᕐᑐᑦ ᑐᑦᓯᕋᐅᒻᒥᒃ ᑕᐃᑲᓂ ᑲᙳᓇᕐᑐᒃᑯᑦ ᑲᑎᒪᓂᕐᒥᓂ (IC002-2019) ᐅᕙᓂ ᔫᓂ 20, 2019, 

ᐊᒻᒪᓗ ᐋᖀᓪᓗᑎᒃ ᐅᑯᓂᖓ ᐱᖁᔨᕗᖔᕈᑎᓂᒃ: 

ᐋᕿᑦᑕᐅᕗᖅ ᐃᒫᒃ ᐆᒪᔪᓕᕆᔨᕐᔪᐊᑦ ᐊᖏᕐᓗᑎᒃ, ᒪᓕᑦᑐᒋᑦ ᐃᓚᖏᑦ 5.2.33(d), 5.6.16  ᐊᒻᒪᓗ 5.6.17(a) ᐅᑯᐊ 

ᓄᓇᕗᑦᒥ ᐊᖏᖃᑎᒌᒍᑏᑦ, ᓴᓪᓕᓂ ᓄᓇᖃᕐᑐᑦ ᑲᑎᑦᑐᒋᑦ ᐊᔪᙱᑕᑦ ᐊᖑᓇᓱᒃᑕᐅᓂᕐᒥᒃ ᐃᒫᑎᒋ 1000 ᑐᒃᑐᐃᑦ 

ᓴᓪᓖᑦ ᕿᑭᖅᑖᓗᐊᓂ, ᑎᑭᒐᓱᐊᕐᓂᖓᓂ ᓄᑖᑦ ᑐᓴᕋᑦᓴᑦ (ᖃᐅᔨᓴᕐᑎᒻᒪᕇᑦ ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᔭ.ᑐᖃᖏᑦ) 

ᐊᑐᐃᓐᓇᐅᓕᕐᐸᑕ. 

ᓱᓕ ᐋᕿᑦᑕᐅᕗᖅ ᐃᒫᒃ ᐆᒪᔪᓕᕆᔨᕐᔪᐊᑦ ᐊᖏᕐᓗᑎᒃ, ᒪᓕᑦᑐᒍ ᐃᓚᖓ 5.2.33(k) ᐅᑯᐊ ᓄᓇᕗᑦᒥ ᐊᖏᖃᑎᒌᒍᑏᑦ, 

ᐊᖑᓇᓱᓐᓂᕐᒧᑦ ᒪᓕᒐᑦ ᐊᔪᕈᑕᐅᔪᑦ ᐊᖑᓇᓱᓐᓂᕐᒥᒃ ᐊᕐᓇᓂᒃ ᓄᒡᕋᓕᓐᓂᒃ (ᐊᕐᓇᐃᑦ/ᓄᒡᕋᐃᑦ ᐊᐃᑉᐸᕇᑦ). 

ᑎᑭᐅᑎᓪᓗᑎᒃ ᑖᒃᑯᓄᖓ ᐃᓱᒪᓕᐅᕈᑎᓄᑦ, ᐆᒪᔪᓕᕆᔨᕐᔪᐊᑦ ᑲᒪᓚᐅᕐᑐᑦ ᐅᑯᓂᖓ: 

• ᐃᓘᓐᓇᒐᓚᑎᒃ ᓇᐹᕐᑐᖃᙱᑦᑐᒥ ᑐᒃᑐᐃᑦ − ᐃᓚᐅᓪᓗᑎᒃ ᓴᓪᓖᑦ ᕿᑭᖅᑖᓗᐊᓂ − ᐃᓄᐃᓴᓪᓕᓯᒪᒻᒪᑕ.. 

• ᐊᕙᑎᓕᕆᔩᑦ ᐱᑕᖃᕐᑐᓂᒃ ᓈᓴᐃᓂᖏᓐᓂ ᖃᐅᔨᔭᑦ ᓇᓗᓇᐃᕐᓯᒻᒪᑕ ᐃᒫᒃ ᐱᑕᖃᕐᑐᑦ ᖃᑦᓯᐅᓂᖏᑦ ᓴᓪᓖᑦ 

ᕿᑭᖅᑖᓗᐊᓂ ᑐᒃᑐᐃᑦ ᐃᓄᐃᓴᓪᓕᕙᓪᓕᕐᓯᒪᒻᒪᑕ ᐅᕙᙵᑦ 12,297 ᐅᕗᖓ 8,436 ᑐᒃᑐᐃᑦ ᐅᑯᕐᖓᓂ 

2015 ᐊᒻᒪᓗ 2017. 

• ᓴᓪᓕᓂ ᑖᒃᑯᑑᓪᓗᑎᒃ ᓄᓇᓖᑦ ᐊᖑᓇᓱᒃᐸᑦᑐᑦ ᑖᒃᑯᓇᙵᑦ ᑐᒃᑐᓂᒃ.  ᓴᓪᓕᓂ ᐊᖑᓇᓱᒃᑏᑦ ᐊᒻᒪᓗ 

ᒥᑭᒋᐊᕐᓂᐊᕐᑏᑦ ᑎᒥᖏᑦ ᐃᑲᔪᕐᑐᑦ ᑐᑦᓯᕋᐅᒻᒥᒃ ᐊᒻᒪᓗ ᓇᒻᒥᓂᖅ ᐊᖑᓇᓱᒃᐸᓕᕇᕐᑐᑦ 1,000ᓂᒃ ᑐᒃᑐᓂᒃ 

ᐊᒡᕌᒍᒥ. 

• ᐊᕙᑎᓕᕆᔩᑦ ᐸᕐᓇᑦᑐᑦ ᑲᒪᓂᕐᒥᒃ ᐊᓯᒃᑲᓐᓂᐊᒍᑦ ᐱᑕᖃᕐᑉᑐᓂᒃ ᓈᓴᐃᓂᕐᒥᒃ ᓴᓪᓖᑦ ᕿᑭᖅᑖᓗᐊᓂ ᑐᒃᑐᓂᒃ 

2019ᒥ. 

ᐆᒪᔪᓕᕆᔨᕐᔪᐊᑦ ᓂᕆᐅᑉᐳᑦ ᐃᒡᕕᑦ ᑭᐅᔾᔪᑎᖓᓂᒃ ᐊᒻᒪᓗ ᕿᓚᒻᒥᐅᔪᒥᒃ ᐱᔭᕇᕐᓂᖓᓂᒃ ᐅᕘᓇ ᓄᓇᕗᑦᒥ 

ᐊᖏᖃᑎᒌᒍᑏᑦ ᑎᑎᕋᕐᓯᒪᓂᖓ 5 ᐃᓱᒪᓕᐅᕈᒻᒥᒃ−ᐋᕿᑦᓱᐃᓂᐅᑉ ᑲᒪᒋᔭᐅᓂᖓᓂᒃ. 

 



 

 

 

 

ᐃᒡᕕᑦ ᐅᕝᕙᓘᓐᓃᑦ ᐱᓕᕆᔨᑎᑦ ᖃᓄᑐᐃᓐᓇᖅ ᐊᐱᖅᑯᑎᑦᓴᖃᕈᑦᓯ ᐅᕝᕙᓘᓐᓃᑦ ᐃᓱᒫᓗᒍᑎᖃᕈᑦᓯ ᐱᓪᓗᒋ ᐃᓗᓕᖏᑦ 

ᐅᑯᐊ ᑎᑎᖅᑲᑦ, ᐊᑏ ᖃᐅᔨᒃᑲᓂᐊᕐᐸᓯᐅᒃ ᐆᒪᔪᓕᕆᔨᕐᔪᐊᑦ. 

 

ᐃᓕᓐᓄᑦ ᓱᓕᔪᒥᒃ, 

 

 

 

ᑖᓂᐊᓪ ᓯᐅᑦᓴᒃ 

ᐃᑦᓯᕙᐅᑕᖅ ᐅᕙᓂ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

 

 

ᐱᖃᑕᑦ: ᑐᕆᑲᔅ ᒋᓯᖕ, ᑐᑭᒧᐊᕐᑎᑦᓯᔨ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ, ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ 

